
Bidestveanîna mafên netewî yên gelê kurd
di çarçoveya Îraneke demokratîk û federal de

Tevgera jinan li cîhanê xwedî dîrokeke dirêj e û li gelek welatên de-
mokratîk hin ji van mafan hîn nehatine garantîkirin, her çend di wan 
welatan de piştgiriya zagonî û saziyî hebe jî.Mijara jinan û têkoşîna ji bo 
mafên wan li Îranê, nemaze li Rojhilatê Kurdistanê, mijareke girîng û he-
sas e, ji ber ku jin di tevahiya sedsala 20an de ji bo mafên xwe têdikoşin. 

Daxuyaniya Hizba Dêmokrat 
li derheq naveroka axaftinên 

nûeşkerebûyî yên serokê PJAK ê

Ji Serdema Ortê virve 
koçberkirina kurdan

Astê cinayet û 
hovtiya rêjîmê li 
Kurdistanê zêdetir 

Xwepêşandana Xezelwera 1398’an bûyerek bû ku rastiyên des-
thilatdariyekê dane eşkere kirin. Desthilatekê ku ne li gor dax-
waza gel, belkû li ser bingehê tirsandina hertimî û kontrolkirina 
civakê xwe ragirtiye. Meşa ku ji ber jordeçûna bihayê benzînê û 
zêdebûna hêla xizanî û zexta aborî ku mafeke sereke yê welati-
yên sivîl e, serhildan, rastî çarenivîsekê hatin ku di çi pergalek 
berpirsiyar de nahê wêna kirin ...... Dom» R:3

Geşandina îradeya şoreşvanî, kite riya serkevtinê ye

Windakirina zordestî, 
debara siyasî ya 
sîstema serkutkar

Rejîma terorîst a Îranê, bê sedem di bajarên Rojhilatê Kurdistan 
de ciwanên Kurd dike armanc û her di vî heyamî de hejmarek 
ciwanên Kurd li bajarên weke Xoy, Sine û Tikabê de rasterast 
dane ber guleyan û kuştine, û hevdem di girtîgehên Urmiye û 
Sine û Îlamê de hejmarek girtiyên Kurd îdam kirine.Welatiyekî 
xelkê Sine li ser rêya Tikabê ji ber gulebarana rasterast a hêzên 
rejîmê bû qurbanî.

Femînîzma neteweperest

Ev 3 Sermawez in ku 
Serhildana Jînayê 

didome! 
Dom » R:7

Di wan salên vê dawiyê de 
û li şoreş û serhildannên 
bi dijî dîktatoriyê de, xelkê 
serhildayî û ser şeqaman 
bi destê betal, lê bi îradeya 
bi hêze şoreşvanî, gelek 
destkeftên mezin bidest 
xistine.
Li nerizayetiya xelkê a li 
derheq giranbûna Benzînê 
li meha Xezelwera 1398 an 
û tevgera Jin, Jiyan, Azadi-
yê de, bi taybetî xelkê Se-
ranserî Îranê û neteweyên 
bê maf û bixasmanî gelê 
Kurd li Rojhilatê Kurdis-
tanê, karîn îradeya xwe ya 
şoreşvanî nîşan bidin û bi 
ser dîktatoriyê de zal bin.

Destkefta yêkin – Xelk ji bê 
tefawitiyê derkeft û nîşan da 
ku êdî niha pêde li hember 
zilma dîktator û bêmafiya 
xwe çiyê din bêdeng nabe.
2 – Xelkê bi temamî cudabû-
na rêza xwe ji rêjîmê dane 
xuya.
3 – Hate xuyakirin ku kite 
daxwaza xelkê tenê ser-
nixûniya rêjîma dîktator e.
4 – Yekrêzî û yêkdengiya di 
nava hemî qat û beşên civat-
gehê de.
5 – Pêşengiya Jinan û Ciwan-
an wek hêza dînamîk a civakê 
li hemî nerizayetiyan de.
6 – Pêhesandina civatgeha 
navnetewî ku êdî rêjîma 

dîktator ti rewatiyek di nav 
xelkê de nemaye.

Ku wisaye herduk serhildan 
û tevgerên Xezelwera 98 
an û tevgera Jînayê, bi wan 
destkeftên xwe, ne tenê ne-
hatine temirandin û bêdeng-
kirin, belku destpêke bo bi-
hêzbûn û geşandina îradeya 
şoreşvanî a xelkê seranserî 
Îranê û îradeya gelê Kurd jî 
li pêşengayetiya hişmendiya 
siyasî û netewî de, bûye remz 
û xala jê fêrbûnê ku îro hemî 
netewên bindest ên Îranê bo 
xwe kirine remz û olgu.

Ev nirx û destkeftanê jî bi fî-
dakarî û canliserdestî û xwî-
na baştirîn xortê şoreşvan 
hatine bidestxistin, û divê ne 
tenê bêne parastin û bîranîn, 
belku divê bêne geşandin û 
ev îradeya şoreşvanî bête bi-
hêzkirin.

Ev jî tenê bi yekitî, yêkdengî, 
hevxebatî di navbera hêza 
Şeqam û hêzên siyasî de ha-
sil dibe, ev daxwaz partiyên 
siyasî yên Kurdistanê bêhtir 
erkdar dike û gel çavnihêrî ji 
wan heye.

Rêzdar Mistefa Hicrî, Sikirtêrê Giştî yê Hizba Dêmokrat a 
Kurdistana Îranê bi belavkirina peyamekê li tora civakiya “X” 
de ragihand ku birêveçona serkevtiyane ya vê hilbijartinê li 
rewşeke aram û bi çavdêriya Komîsiyona Bilind a Serbixwe ya 
Hilbijartinan, dikare alîkarê pevrejiyana bi aşitiyê û rêzgirtin li 
nirxên dêmokrasî û rêçareyên dêmokratîk be.

Deqa peyama Rêzdar Mistefa Hicrî wiha ye:
“Pêka daxuyaniya Komîsiyona Bilind a Serbixwe ya Hilbijartinên 
Îraqê, rêjeya beşdarîkirina parlemanî ya wî welatî, zêdetir ji 
%55 bûye û berdevkê Komîsiyonê jî tekezî bi ser zelalbûn û 
azadbûna hilbijartinê kiriye.
Li derheq Herêma Kurdistan û deverên Kurdistanî yên derveyî 
îdareya Herêmê, welatiyên Kurd bi rêjeyek berçav çone ser 
sendûqên dengdanê û berbijêrên hêz û aliyên siyasiye xwe hil-
bijartin.
Birêveçona serkevtiyaneya vê hilbijartinê li rewşeke aram de 
û bi çavdêrîkirina Komîsiyona Bilind a Serbixwe ya Hilbijarti-
nan, li rewşa niha ya deverê û li bestêna guherînan de dest-
kevtek siyasî bo wî welatî û pêkhateyên netewî û olî tê hisêb û 
li paşerojê de jî dikare alîkarê pevrejiyana bi aşitiyê û rêzgirtin 
li nirxên dêmokrasî û rêçareyên dêmokratîk be. Bi taybet jî, 
hivîdar in li çarçoveya destûra Hikûmeta Federal a Îraqê, hew-
lên zêdetir bo dabînkirina mafên destûrî û îdarî û netewî yên 
Herêma Kurdistanê bê dan.

Mistefa Hicrî
Sikirtêrê Giştî yê Hizba Dêmokrat a Kurdistana Îranê
12ê Çiriya Paşîn a 2025 Zayînî

Mistefa Hicrî: Birêveçona 
serkevtiyane ya hilbijartin 
li Îraqê, destkevtek siyasî 
bo vî welatî û pêkhateyên 
netewî û olî ye

Daxuyaniya Hizba Dêmokrat li derheq naveroka axaftinên nûeşkerebûyî yên serokê PJAK ê

Xelkê xebatkar û azadîxwazê 
Kurdistanê

Li rojên derbasbûyî de çend faylên 
dengî ên Emîr Kerîmî, serokê Partiya 
Jiyana Azad a Kurdistanê(PJAK) belav 
bûne ku bûye cihê ecêbgirtîman û 
kerba soşyalmidyaya Kurdî û hevdem 
aliyên siyasî yên Rojhilatê Kurdistanê 
jî neçar bi berteknîşandanê bi wan 
axaftinan kirine.

Emîr Kerîmî yê serokê PJAKê li wan 
axaftinên xwe de êrîşeke berfireh 
dike ser Hizb û aliyên siyasî yên Ro-
jhilatê Kurdistanê bi taybet Hizba Dê-
mokrat û remz û sîmbolên vê Hizbê 
ku hevdem beşa herî girîng ji remz û 
nirxên şoreşgeriyên tevgera netewî û 
azadixwaziya Kurdin jî.

Serokê PJAKê li axaftinên xwe de 
neînku her ji dîtingeha îdeolojiya 
xwe ve resenatiya Hizba Dêmokrat û 
dîroka xebata pirşengdare vê kiriye 
armanc, belku daye xuya ku binyat 
û felsefeta hebûna xwe li ser dijay-
etiya digel Hizda Dêmokrat û nirxên 
vê yên netewî û dêmokratîkên xe-
bata rizgarîxwaziya Kurd li Rojhilatê 
Kurdistanê û reşkirina yên din hatiye 
danîn. 

Lewma jî wî bi çewtnîşandana dîro-
ka tevgera Kurd li Rojhilatê Kurd-
istanê, bixtankirin û herwisa bi 
bervajînîşandana rastiyên vê dîrokê, 
ji sînorên rexnegirtinê derbas dibe û 
av li aşê dujminên Kurd dike. 

Belavbûna wan axaftinan li demekê 
de ye ku Hêzba Dêmokrat û Hizbên 
din ên Rojhilatê Kurdistanê, şiyan û 
hewldanên xwe bo pêkanîna yêkitî û 
hevxebatî ya hêzên siyasî yên Rojhi-
latê Kurdistanê terxan kirine, hekî çi 
tê gotin ku ev axaftinên Emîr Kerîmî 
yên salên berê ne û li rewşeke tay-
bet de hatine kirin, her li wî halî de jî 
serokê niha yê PJAKê û ragihandinên 
wan dikarîn bi rohnkirinan û xwepa-
rastin ji hizrên ku berê hebûne, bise-
limînin ku niha rûpelek nû vekirine û 
pêwendiya xwe li hember Hizba Dê-

mokrat û rêkxiravên din ên li Rojhi-
latê Kurdistanê de hilde û wan cure 
dîtingehên çewt, bawêje.  

Xuya ye ku berî her tiştekê, Hizba Dê-
mokrat qezaweta li ser axaftinê Emîr 
Kerîmî, serokê PJAKê li ser dîroka Hiz-
ba Dêmokrat, 8 dehik tekoşîna siyasî 
û dîplomasiya Hizbê û rêkxistina ci-
vaka Rojhlatê Kurdistanê her bi xelkê 
Kurdistanê dispêre.

Her wek çawa deng û ekta siyasiya 
xelkê, bersivdan bi banghêjiyên Hizb-
bê bo mangirtin û wan durûşmên ku 
li xwenîşandanên ser şeqaman de bili-
ind dibinꓼ Selimînerê pêgeha dîrokî 
û serrast a Hizba Dêmokrat li nav civ-
vaka Rojhilatê Kurdistanê de neꓼ Lê 
tevî vê yekê, çend xal wek rohnkirin li 
ser wan gotinên çewt û bênaverok ên 
serokê PJAKê bi hewce dizane:

Yekemꓼ Ev gotinên Emîr Kerîmî, ser-
rokê PJAKê derdixe ku ev aliya li ser 
binyata çewtekarî, çandina kîn û 
bêzarî û jinavbirina hizrên cuda, end-
dam û alîgirên xwe perwerde dike 
û bi vê şêwazê, tovê jihevqetiyan û 
şeqartêxistin li hinavê civaka Rojhil-
latê Kurdistanê de diçîne.

Duyemꓼ serokê PJAKê di cihê vê yekê 
ku binyata îdeolojî û binav xebata 
xwe bi têgihîştin û mentiqa siyasî 
û dîrokî ve bihejîne û alîgir û endam-
man bo pêvajoya xwe kom bike, bi 
sîstematîk dest dawêje çewtekariya 
dîrokî û êrîşkirin û bêrêzîkirin bi remz 
û sîmbolên Hizba Dêmokrat ku hevd-
dem sîmbolên netewiya Kurd li Rojhil-
lat û beşên din ê Kurdistanê ne jî. 

Ev siyaseta li berdewamiya êrîşkirinên 
bê pirensîp ên bo ser dîroka xebata 
Hizbên Rojhilat ku bi taybet li 5 de-
hikên derbasbûyî de alahigirê rast ên 
xebat û tekoşîna bi dijî dîktatoriya ko-
mara îslamî bûn, û li vê pêxemê de 
jî, bi hezaran şehîd daneꓼ qazanca vê 
her diçe paxela neyarên tevgera re-
waya Kurd.

Sêyemꓼ Berwajiyê dîtingehên serokê 
PJAKê, Hizba Dêmokrat pêka adetê 

mêjweye xwe her li ser vê baweriyê 
ye ku hizba siyasiya modern li ser 
binyata xebat û tekoşîna berdew-
wam û qurbanîdan li pêxema gel û 
nirxên şoreşvaniyê çê dibe, nek siyas-
seta jinavbirin, çewtekariya dîrokî, 
şirovekirina yekalî û derbe lêdan bi 
şan û nirxên netewî.

Çaremꓼ Hizba Dêmokrat li heyama 80 
sal temenê xwe yê tejîşanaziya xwe 
li meydana xebatê bo bidestveanîna 
mafê netewiyî ye Kurd li Rojhilatê 
Kurdistanê de raste ku bê şaşî û kêm-
masiyan nebûye, lê bi şanazî ve em 
dibêjin ku berwajiyê dîtingehên ser-
rokê PJAKê, ti kes, hizb û aliyek siy-
yasî nikare xaleke lawaz li dîroka vê 
hizbê li pêwendî digel wan dewletên 
ku Kurdistan bi ser wan de hatiye 
dabeşkirin, peyda bike ku xisar gih-
handibe bi tevgera Kurd li her yek 
ji beşên Kurdistanê ꓼ Ev yeka jî dide 
xuya ku Hizba Dêmokrat heta çi ast-
tekê xwediyê serbixweyî û serweriya 
siyasiya xwe ye.

Pêncemꓼ hewldan bo lekedarkirina 
dîroka xebat û tekoşîna Hizba Dêm-
mokrat ev jî bi rêya êrîşkirin û çewt-
tekariya dîrokek tale û neyarên Hizba 
Dêmokrat û zêdetir ji hemûyan, komr-
ra îslamî ceribandiye, lê eva wek pêşî 
girtina rojê pê Bêjîngê bûye û bi vê 
hindê ti destkevtek bo wan nebûye. 

Hizba Dêmokrat li ser vê baweriyê 
ye ku li rewşekê de Kurdistan pitir ji 
her demê hewcehî bi yêkrêzî û hevxe-
batiyê heye, têkdana hevpêwendî 
û astengîçêkirin li nav karê hevpar, 
neînku her xizmet bi pêşxistin û 

biencamgihîştina tevgera siyasî û 
netewiya Kurd li Rojhilatê Kurdistanê 
de nîne, belku berwajî, bi tevavî bi 
dijî wan armancan tê şirovekirin.

Şeşimꓼ dîroka tevgera siyasî û netewe-
eyî a Kurd û xisarnasiya ceribandinên 
pêştir ên hevxebatiya hêzên siyasî li 
Rojhilatê Kurdistanê ev jî li kêleka 
tevgera guherînan bi taybet li rewşa 
niha ya Îran û deverê de, hewcehî bi 
jiyanekê bi hevxebatî û karê hevpar 
li navbera hêzên siyasî û heta ji vê 
zêdetir, hewcehî bi pêkanîna bere an 
hevpeymaniyek berfireh li navbera 
Hizb û aliyên siyasî yên Rojhilatê 
Kurdistanê heyeꓼ ev armanca jî bi vê 
cure dîtingehê bi dest nayê ku Emîr 
Kerîmî yê srerokê PJAKê pê diaxive û 
bi ser vê hizrê diçe.

Hizba Dêmokrat a Kurdistana Îranê 
tevî spaskirin û pêzanîn li endam û 
alîgirên xwe û wan hemû xwedîpênûs 
û hizrên ku li vê heyamê de bi zi-
manek paqij û bi hişmendî û mentiqa 
siyasî ve berevanî li rewatiya tevgera 
siyasî-netewiya Kurd li Rojhilatê 
Kurdistanê, Hizba Dêmokrat û dîroka 
xebat û sîmbol û nirxên şoreşgeriyên 
vê Hizbê kirine, daxwazê ji rêberatiya 
PJAKê dike ku bi fermî li derheq axaf-
tin û gotinên Emîr Kerîmî, serokê vê 
hizbê rohnkirinê bide civaka xelkê û 
aliyên siyasî.
 

Hizba Dêmokrat a Kurdistana Îranê

Navenda Îdarî

9ê Çiriya Paşîn 2025 a Zayînî

Windakirina zordestî, debara siyasî ya sîstema serkutkar

Ji Xezelwera 1398’an heta Îro: ras-

tiyek ku bê çareser, tenê hatiye 

veşartin

Xwepêşandana Xezelwera 1398’an 

bûyerek bû ku rastiyên desthilatdari-

yekê dane eşkere kirin. Desthilatekê 

ku ne li gor daxwaza gel, belkû li ser 

bingehê tirsandina hertimî û kon-

trolkirina civakê xwe ragirtiye. Meşa 

ku ji ber jordeçûna bihayê benzînê 

û zêdebûna hêla xizanî û zexta aborî 

ku mafeke sereke yê welatiyên sivîl 

e, serhildan, rastî çarenivîsekê hatin 

ku di çi pergalek berpirsiyar de nahê 

wêna kirin: gulebaranên bêsînor, 

qutkirina hêlên înternetê li seranserê 

welêt, veguhastin û veşartina nepenî 

ya cenazeyan, gef li malbatên girtiyên 

ku bê belgeyên fermî hatibûn girtin û 

di çi sîstemekê de nehatibûn tomar 

kirin. Ev bûyer, her çend ku rastiya 

wan di bin siya rejîma Îranê de ne 

cihê pirsiyarê ne, parek bûn ji pêva-

joyeke dirêjtir. Pêvajoyek ku îro bi zu-

habûna bendava Kerecê û derketina 

komek ji cenazeyên bê nav û nîşan bo 

careke din ji nû ve tê bibîranîn.

Zordariya siyasî ne bertek, belkû 

bingeha pêkhatina rejîma Îranê 

Her kesê ku ji zordarî û tundûtîjiya re-

jîmê di Xezelwer 1398’an û her wiha  

pêvajoya tepeserkirina 1401’an kiri-

yarek yan bersivek demkî ji bo krîzê 

serhildayî mêze bike, ji rastî û xweza-

ya sîstema rejîmê baş fêm nekiriye. 

Pitir ji Çar dehsalan ji dîroka Komara 

Îslamî didin zanîn ku dezgehên ew-

lehiyê yên rejîmê ne tenê bersiva çi 

kirîzan nadin, di bingeh de çavkani-

yên berhemanîna krîzan in.

Darvekirinên bê sînor yên deh 

salên 1360an, tepeserkirina tevgera 

xwendekaran a 1378an, bûyerên 

1388an, xwepêşandanên salên 1396 

û 1398an, û tevgera “Jin, Jiyan, Aza-

dî” pêngavên pêvajoyekê ne ku tê de 

zordarî û serkut kirin emrazên sereke 

yên hikûmetê ne, bo fetisandina ci-

vak û kontirolkirina raya giştî.

Raportên navneteweyî yên salên 

borî, jordeçûna bê hidûd a darveki-

rin, girtinên bê serûber û îşkenceyê, 

gefên li ser malbatên girtiyan bi ter-

zeke zelal didin xuyakirin. Darizand-

inên bê  parêzer û serberedayî û îtîraf 

wergirtinên bi zorê jî yê bûne terzê 

asayî bo dezgehên ewlehiyê yên re-

jîmê. Ev hemû rastiyên desthilatekê 

didin eşkere kirin ku mayîndebûna 

xwe di kontrola tevalî ya civakê de 

dibîne.

Veşartin, emrazek ji bo vendakirina 

hevdem a rastî û neraziyan  

Veşartina bi zordestî li Îranê bêtir 

ji alavekê bo tepeserkirinê, me-

kanîzmekî sîstematîk e ji bo hevdem 

ji holêrakirina mirov, rastî û asteng-

kirina şop û dewsa dozê. Pêvajoya 

reşkujî û bê ser û şûnkirina gietiyan ji 

deh salên 1360’an ve heya reşkujiyên 

piştî xwepêşandanên 1388 û 1398’an,  

berdewam e ku di asta herî bilind de 

digihîje Xezelwera 1398’an. Bi qut-

kirina hêlên înternetê û kontirolki-

rina medya û ragihandinê, karîn ku 

pêvajoya han ser bixin û ji raya giştî 

veşêrin. Lê  pêvajoyek ku weke deba-

ra siyasî ya tirs û meşandina siyaseta 

hov tê naskirin, bi veşartin û wenda-

kirinê nameşe, belkû dibe sedema 

alozkirina hizra giştî û birîndarkirina 

civaka azadîxwaz û hêcetek bo serhil-

danê. 

Vê carê jî avê derî li rastian vekir

Bendava Kerecê da xuyakirin ku nav-

endên ewlehiyê yên herî xurt û aloz 

jî nikarin bo hemêşe rastiyê veşêrin. 

Daketina asta avê him term û him jî 

rastiyên peçavtî eşkere kirin. Ev laş 

ji bilî vê çendê ku belgehên seliman-

dina sûcê ne, di heman demê de jî ci-

vak û nifşên pêşerojê haydar dikin ku 

çi desthilatek nikare bi tepeserkirin 

û peçavtinê rastiyên dîrokê veşêre. 

Rastiyek ku diselimîne ku hovîtî û 

zordestî çi caran hertimî nînin û bi 

berxwedana xwezayê û serhildana 

gelan bi dawî tên.

Ya ku nedibû bê kirinê, civakê kir

Şareza û endaziyarên siyaseta feti-

sandin û ji holerakirinê, hertim di 

qonaxekê de şas dimînin û  texmînên 

nerast hene. Ew hiş û hizra giştî ya 

civakê safîlke û demkî dihesbînin. 

Berevajî hizir û hişê civakê, nemaze 

malbatên mafxwaz, ne tiştek in ku bi 

gefan werin bişavtin.

Dayikên mafxwaz ên Xaweran, 

dayikên qurbaniyên Xezelwera 1398  

û  1401’an yê bûne çeperên  diyar ji 

bo exlaq û berxwedanê. Çeperek ku 

rejîma Îranê ne dikare ji holê rake û 

ne jî bedelekê jê re peyda bike. Di vê 

çeperê de hemû li ser vê baweriyê ne 

ku bişavtin û ji holêrakina fîzîkî renge 

bikare meşa serhildan û mafxwaziyê 

mend û hêdî bike. Lê çi caran nikare 

pêşiyê jê bigire.

Opozîsyona lawaz, valahiyek bi qa-

zancê rejîmê

Rast e ku di bûyerên çend salên der-

basbûyî yê Îranê de û di rêza herî 

berçav di şoreşa”Jîna”yê de, hovîtî û 

zordariya rejîmê faktera sereke ya la-

waz kirina serhildanan bû, lê di kele-

kê de hevnegirtin û hevrikiya hêzên 

opozîsiyonê û ji hemûyan berçavtir 

opozîsiyona Fars a xwe bi navend zan 

û tevahîxwaz, valahiyek di rojeva ser-

hildanan de pêkanî ku di daviyê de 

aşê serhildanan bi qazancê rejîmê 

geriya. 

Perçe perçebûn, hevrikiyên nezanistî 

û nebûna mekanîzmeke zanisttewer 

bû sedem ku hêza opozîsyona rejîma 

Îranê bi giştî di derbaskirina doza gel 

li dijî rejimê bo navendên navnetew-

eyî, lawaz derket û nekarî weke hevce 

û bi belgehên yasayî yên bihêz li 

hember civaka navneteweyî derkeve. 

Ev jî bû sedem ku belgenameyên bi 

wec û yasayî li dor pêvajoya serkut û 

wendakirinên zordestî yên rejîmê  bê 

bandor bimînin.

N. Serbest Urmiye

Derxistina qanûnek nû li Parlamen-
toya Avustralyayê ku destûrê dide 
hikûmeta federal ku saziyên hikûme-
ta biyanî wekî “sponsor an ajanên ter-
orîzmê” navnîş bike, xalek werçerxek 
dîrokî ye. Ev biryar ne tenê ji bo ewle-
hiya neteweyî ya Avustralyayê girîng 
e, lê di heman demê de ji bo tevgera 
azadiya Kurd û hemî neteweyên ku 
bûne qurbaniyên terora rêxistinkirî 
ya Komara Îslamî wateyek sembolîk û 
nirxek kûr heye.
Bi vê qanûnê, Avustralyayê bi ban-
dor Sipaha Pasdarên Şoreşa Îslamî 
- baskê leşkerî û ewlehiyê yê rejîma 
Îranê - xistiye ser rêya navnîşkirina 
wekî rêxistinek terorîst a cîhanî.
Ev biryar dengvedanek edaletê ye ji 
bo dehsalan xwîn û êş ji bo netew-
eyên ku bûne qurbaniyên makîneya 
terorê ya Tehranê - bi taybetî netew-
eya Kurd.
IRGC  “Sipaha Pastaran” ne tenê am-
razek ji bo tepeserkirina navxweyî 
ya rejîma Welayet-e-Feqîh e, lê di 
heman demê de yek ji mezintirîn rêx-
istinên terorîst ên dewletê li cîhanê 
ye. Ji bo gelê Kurd, ev rastî ne tenê 
pêşniyarek teorîk e; ew ezmûnek tal 
û xwînî ye ku ji salên 1980-an heya 
roja îro berdewam dike.
Di 13ê Tîrmeha 1989an de, IRGC 
û Wezareta Îstîxbaratê ya Komara 
Îslamî ya Îranê, Dr. Ebdulrehman Qa-
simlo, Sekreterê Giştî yê Partiya De-
mokrat a Kurdistana Îranê, di dema 
danûstandinên aştiyê de li Viyanayê, 
paytexta Awistiryayê, li apartmanek 
dîplomatîk gulebaran kirin û kuştin.
Sê sal piştî şehîdbûna Qasimlo, di 
Îlona 1992an de, li dilê Berlînê, Dr. 
Seîd Şerefkendî, cîgirê Qasimlo, li-
gel du hevkarên xwe - Fettah Abdolî 
û Homayûn Erdalan - li xwaringeha 
Mykonosê keftine ber armanca tero-
ra rêjîma Îranê û şehîd ketin. Dadge-
heke Almanî paşê bi eşkere diyar kir 
ku fermana kuştinê rasterast ji astên 
herî bilind ên rejîma Îranê hatiye.
Ji wê demê ve, IRGC û hêzên îstîx-
baratê yên girêdayî wê bi dehan çal-
akvan, hunermend û rojnamevanên 
Kurd li Iraq, Tirkiye û heta li Ewropayê 

Avusturalyayê IRGC  lîsteya rêxistinên terorîst ên cîhanî

N. Dr. Mecîd Heqî

kuştine.
Li başûrê Kurdistanê (herêma Kurdis-
tana Iraqê), IRGC bi berdewamî bare-
gehên partiyên Kurd bi dron, top û 
mûşekan bombebaran kiriye; di nav 
de êrîşên dubare li ser Koyeh, Kosert, 
Zarguz û yên din, ku di encamê de bi 
dehan jin û zarokên penaber mirine.
Gelek belge û şahidî hene ku hêzên 
IRGC heta jehr û kîmyewî jî bikar 
anîne da ku xwarinê li kampên parti-
yên Kurd jehrî bikin.

Avustralya û Dawîanîna Nepenîtiya 
Dewletan ji bo Terorê
Niha, dema ku Awistralya qanûna xwe 
ya nû derdixe, ew ji civaka navnetew-
eyî re dibêje: dem hatiye ku dewletên 
terorîst bi heman awayî wekî komên 
terorîst werin darizandin.
Rapora fermî ya Rêxistina Îstîxbarata 
Awistralyayê (ASIO) dibêje ku Sûpa-
ya Pasdarên Şoreşê li pişt du êrîşên 
şewitandinê li Sydney û Melbourne 
ye. Ev êrîş, ku ji ber dij-Semîtîzm û 
hestên dij-demokratîk hatine motîve 
kirin, nîşanek eşkere ya berfirehbûna 
çalakiyên terorîstî yên Komara Îslamî 
li parzemîna Pasîfîkê ne.
Derxistina “Qanûna Dewletên Spon-
sorên Terorîzmê” dide hikûmeta 
Awistralyayê ku her saziyek fermî ya 
biyanî, tevî Sûpaya Pasdarên Şoreşê, 
wekî rêxistinek terorîst navnîş bike; 
mal û milkên wan û danûstandinên 
wan ên darayî cemidîne; û hevkariya 
bi wan re sûcdar bike.
Ji bo gelê Kurd, ev serkeftinek ex-
laqî û dîrokî ye; Ji ber ku cîhanê di 
dawiyê de, bi zimanê qanûnê, qe-
bûl kir ku tiştê ku li çiyayên Kurdis-
tanê, li kampên penaberan û li ko-
lanên Ewropayê qewimî “terorîzma 
dewletê” bû - ne şerê sivîl, ne nako-
kiya siyasî.
Ji rojên pêşîn ên şoreşa 1979an Iranê 
ve, piştî Cîhada Xumeynî li dijî gelê 
Kurdistanê, IRGC bi fermana Ruhul-
lah Xumeynî bi tepeserkirina “Fitneya 
Kurdan” hate erkdarkirin. Ev mîsyon 
heta roja îro, bi şêweyên nûtir û 
amûrên sofîstîketir berdewam kiriye.
• Di salên 1980an de, IRGC bi dehan 
gund li rojhilatê Kurdistanê wêran 
kir û bi hezaran sivîl bi darvekirinên 
bêhemdî kuştin.
• Di dehsalên piştre de, ev siyaset 
ji sînoran wêdetir hate dirêjkirin; ji 
kuştina serokên Kurd li Ewropayê bi-
gire heya bombebarana dubare ya 
Herêma Kurdistanê.
• Di salên dawî de, IRGC mûşekên 
balîstîk û dronên xwekuj bikar aniye 
da ku baregehên partiyên Kurd hedef 
bigire, di heman demê de Hikûmeta 

Herêma Kurdistanê ji ber sedemên 
siyasî bêdeng maye.
Ev hemû mînakên doktrînek yekane 
ne: dijminatiya daîmî ya li hember 
gelê Kurd û hewldana ji bo tunekirina 
siyasî û fîzîkî ya tevgera azadiyê.
Tiştê ku li Awistralyayê qewimî ne 
tenê qanûnek e; ew qebûlkirina fer-
mî ya welatekî demokratîk e ji bo ras-
tiyekê ku Kurd bi salan e diqîrin: ku 
Komara Îslamî terorê wekî amûrek 
siyaseta derve û navxweyî bikar tîne.
Dema ku Awistralya dibêje ku “IRGC 
ajanek an piştgirê terorîzmê ye”, 
ev daxuyanî di guhên gelê Kurd de 
dengvedanek dîrokî heye - dengve-
dana xwîna Qasimlo, Şerefkendî û bi 
sedan şehîdên bênav li çiya û kampên 
başûrê Kurdistanê.
Ji ber vê yekê, Tevgera Neteweyî 
ya Kurdistanê divê vê derfetê wekî 
dîrokî bihesibîne:
• Pêşîn, wekî bingehek qanûnî ji bo 
darizandina navneteweyî ya sûcên 
rejîma Îranê li dadgehên navnetew-
eyî;
• Ya duyemîn, ji bo afirandina hevpey-
maniyek siyasî di navbera hêzên Kurdî 
de li dijî terorîzma dewletê;
• ya sêyemîn, ji bo bidestxistina 
piştgiriya civaka navneteweyî li dijî 
êrîşên berdewam ên dron, mûşek 
û terorîstî yên IRGC li ser axa Iraq û 
Sûriyeyê.
Ev gava Avustralyayê dê destpêka 
zincîreyek pêşketinên nû be.
Li Kanadayê, IRGC ji sala 2024an vir ve 
di lîsteya terorîstan de ye. Dewletên 
Yekbûyî yên Amerîkayê ji sala 2019an 
vir ve heman biryar dabû. Niha, bi 
ketina Awistralyayê re, blokek nû ya 
welatên demokratîk hatiye damez-
randin ku dikare çalakiyên IRGC li 
derveyî Îranê bi rêya hevkariya ew-
lehî û îstîxbaratê rawestîne.
Li Ewropayê jî, ev gav dikare astengi-
yeke mezin a qanûnî bişkîne. Parla-
mentoya Ewropayê gelek caran bang 
li Yeketiya Auropayê kiriye ku IRGC 
bixe lîsteya terorîstan, lê nebûna 
“bingehek dadwerî” destnîşan kiriye. 
Niha, biryara Awistralyayê û rapora 

fermî ya ASIO bingehek wisa peyda 
dikin.
Ji ber vê sedemê, tevgerên sivîl û 
partiyên Kurd divê vê biryarê di kam-
panyayên xwe yên navneteweyî de 
- nemaze di diyalogê de bi parlamen-
toyên Ewropî û saziyên mafên miro-
van re - ronî bikin.
Têkçûna siyaseta înkarkirinê
Rejîma Îranê her tim hewl daye ku 
kuştinên xwe yên li derveyî welêt 
wekî “derewên opozîsyonê” an 
“hevsengiya navxweyî” nîşan bide. 
Lê niha, welatekî xwedî pêbaweriya 
demokratîk û dûrbûna erdnîgarî ya 
mezin bi fermî ragihandiye ku dezge-
ha leşkerî ya rejîmê di operasyonên 
terorîstî de rolek lîstiye.
Ev nîşana dawiya serdema înkarkirinê 
ye. Çawa ku darizandina Mykonosê di 
salên 1990an de xalek werçerxê bû 
di eşkerekirina kuştina dewleta Ko-
mara Îslamî de, gava Avusturalyayê jî 
dikare bibe Mykonosê sedsala 21an; 
xalek ku cîhan êdî nikare çavên xwe ji 
sûcên IRGC re bigire.
Ji bo neteweya Kurd û hêzên wê yên 
siyasî, biryara Avusturalyayê ji her 
tiştî bêtir piştrastkirina rastbûna rêya 
berxwedan û sebirê ye.
Piştî dehsalan bêdengiyê, cîhana 
azad niha dengê qurbaniyan dibihîze. 
Em ne dijminên aştiyê ne û ne jî di-
jminên Îranê ne; em ji bo gelê xwe 
azadî û edaletê dixwazin.
Bi kuştina rêberên aştîxwaz û aza-
dîxwaz ên Kurd, IRGC nîşan daye ku 
dijminê wê yê sereke ne şer e, lê li-
hevhatin û azadî ye.
Îro, Awistralyayê ew tişt got ku Kurd 
bi dehan salan e diqîrin:
Komara Îslamî bi xwe rejîmeke ter-
orîst e.
Çalakiya navneteweyî ya Awistraly-
ayê gaveke mezin e ber bi rewakirina 
îradeya neteweyên ku bi salan e qur-
baniyên terora dewletê ne.
Niha li ser Tevgera Neteweyî ya Kurd-
istanê ye ku vê derfetê bikar bîne da 
ku “dozek navneteweyî li dijî IRGC” 
ava bike - dozek ku hemî tawanên 
li dijî Kurdan, ji bombebarankirina 
gundan û kuştina rêberan bigire heya 
jehrîkirina penaberên siyasî li başûrê 
Kurdistanê, vedihewîne.
Her biryareke qanûnî ya gerdûnî 
watedar dibe dema ku neteweyên 
qurbanî wê vediguherînin amûrek 
edalet û sererastkirinê.
Awistralyayê derî vekiriye - niha dora 
me ye ku em di rê de bimeşin û terora 
dewletê bînin ser maseya darizand-
inê ya dîrokê.

Rejîma terorîst a Îranê, bê sedem 
di bajarên Rojhilatê Kurdistan de ci-
wanên Kurd dike armanc û her di vî 
heyamî de hejmarek ciwanên Kurd li 
bajarên weke Xoy, Sine û Tikabê de 
rasterast dane ber guleyan û kuştine, 
û hevdem di girtîgehên Urmiye û Sine 
û Îlamê de hejmarek girtiyên Kurd 
îdam kirine.

Welatiyekî xelkê Sine li ser rêya Tik-
abê ji ber gulebarana rasterast a 
hêzên rejîmê bû qurbanî.

Li gorî xizmên wî, Mîlad Keremî di 
dema bûyerê de destûra ajotinê 
tunebû û ji ber vê yekê, ji tirsa ku 
neyê rawestandin, ji xala lêgerîn a 
polîsan dûr ket, polîsan gule li oto-
mobîla wî reşandine û di encamê de 
ew hate kuştin.

Di salên dawî de bûyerên bi vî rengî 
qewimîne, û her roj raporên teqeki-
rina hêzên rêjîmê li kolberan têne 
weşandin.

Xwepêşandanên li seranserê Îranê 
piştî kuştina “Jîna Emînî”, keçeke ci-
wan a Kurd a xelkê Seqizê, ji aliyê 
Geşta Îrşad a Komara Îslamî ve, cinay-
etek e di dîroka hemdem a Îranê de, 
bi sedan ciwan hatin girtin hatin 
kuştin, îşkencekirin, destdirêjî bo ser 
wan hate kirin.

Rola Ciwanan û Rewşa Qurbaniyan 
di sala piştî kuştina Jîna Emînî de, 
herî kêm 537 welatî, di nav de 71 
zarok û ciwan, bi guleyan, îdamkirin 
an îşkenceyê ji aliyê hêzên ewlehiyê 
ve hatin kuştin ev hejmara tenê ya 
eşkere ye bi nehênî û bêçarenivîs û 
nebûna agahiyên hewce ev hejmar 
pir zêdetir e. 

Gelek ji wan, wek Nîka Şakeremî, 
Sarîna Îsmaîlzade, û Hedîs Necefî, 

Astê cinayet û hovtiya rêjîmê li Kurdistanê zêdetir dibe

N. Hesen Mukerem

di nav keç û ciwanên ku bi awayên 
herî hovane hatine qetilkirin de bûn. 
Di gelek rewşan de, ciwanên girtî bi 
zexta psîkolojîk, îşkenceya fîzîkî, dest-
drêjî û gefên li ser malbatên xwe re 
rû bi rû man, ku ev yek bû sedema 
xwekuştina kesên ku hatine girtin. 

Êrîşên fîzîkî û cinsî li ser jin û mêrên 
xwepêşander di girtîgehan de bi 
awayekî sîstematîk hatine ragi-
handin. Ev nêzîkatî tepeserkirina 
xwepêşandanan a berê ya rejîm 
Îslamî û rewşa ewlehiyê ya dijwar a di 
civakê de tîne bîra mirov. 

Lêkolîna Dozê: Kuştina Mîlad Keremî 
li Sine mînaka vê tundûtûjiyê ya dawî 
kuştina Mîlad Keramî ye, welatiyekî 
39 salî û bavê du zarokên, temen11 
û 14 salî, li ser Rêya Tikabê, ku dema 
ku polîsan gule li wî reşandin ji ber ku 
wî îcazey ajotinê tunebû û ji rawes-
tandinê ditirsiya, hêzên terorîstên re-
jmê ev kuştin. Ev pevçûnên tundûtûj 
ên di navbera hêzên tepeserker û 
welatiyan de krîza ewlehiyê ya berde-
wam û binpêkirinên giran ên mafên 
mirovan, nemaze li bajarên Rojhilatê 
Kurdistanê, nîşan didin. 

Rewşa kolber û kasibkaran li Rojhilatê 
Kurdistanê di salên dawî de, gelek 
rapor hene ku hêzên terorîst yên bi-
nav ewlehiya rejîmê gule li kolber û 
kasibkar li bajarên Rojhilatê Kurdis-
tanê bê ti hincetek dane ber guleyan, 
û bûne sedema kuştin û birîndar ki-
rina wan. Ev tevger ne tenê gefê li 
jiyana ciwanan dike, belkî di heman 
demê de ji bo gelek malbatan jî xe-
mgînî çêkiriye. 

Serhildana Jîna Emînî bi sedan ciwan 
radestî hêzên tepeserker ên Spaha 
Pasdaran û hêzên terorîst ên rejîma 
Îslamî kirin; gelek ji wan hatin kuştin 
û gelek jî hatin girtin, îşkence û dest-
dirêjî li wan hat kirin, û di hin rewşan 
de piştî serbestberdanê xwe kuştin. 

Gelek raporên bawerpêkirî yên li ser 
girtinên berfireh ên xwepêşanderan 
li Kurdistanê de û îşkenceya fîzîkî û 
derûnî di navendên binçavkirinê de 
hatine weşandin.

Hêzên ewlehiyê gelek xwepêşander û 
çalakvan li girtîgeh û navendên ewle-
hî de bi lêdan, şokên elektrîkê, qamçi-

yan li pêyan, girtina wan di odeyên 
takekesî de, û bêagahîkirina mal-
batên wan ji rewşa girtiyan îşkence 
kirine, da ku bi zorê îtîraf bikin. 

Raport hene ku li navendên binçavkir-
inê yên Wezareta Îtla`ata rejîmê de bi 
şok, lêdanên li beşên hesas ên laş, û 
ji bo demên dirêj di odeyên takekesî 
de hatine girtin. 

Di hin rewşan de, hatiye ragihan-
din ku girtî di bin îşkenceyê de mir-
ine an jî di dema binçavkirinê de 
xwekuştine; Wekî Ramîn Fetahî, ku 
mirina wî piştî çend rojan ji binçavkir-
inê ji hêla hêzên rejîmê ve bi malbata 
wî re hate ragihandin, bi îdiaya ku ew 
xwekuştin bû. 

Girtiyên jin û mêr, çavdêriyên xwe 
yên li ser nebûna cîh, nebûna hewce-
hiyan û nebûna agahdariya malbatên 
xwe li ser rewşa wan vegotine. 

Mînakên berbiçav: Borhan Ehmedî, 
34 salî xelkê gundê Arindan a Sine, di 
Hezîrana 2025an de ji bo wergirtina 
îtîrafek bi zorê rastî îşkenceyeke ber-
fireh hat. 

Omîd Hesenî, 20 salî, piştî ku ji aliyê 
hêzên rêjîmê ve bi tundî hate gir-
tin, piştî serbestberdanê nîşanên 
îşkenceyê xuya bûn. 

Hêrş Zendî Navgiran, çalakvanekî sivîl, 
piştî ku ji aliyê Wezareta Îtla`atê ve 
hate girtin, bi hefteyan rastî lêpirsîn 
û givaşan hat. 

Raporek ji aliyê rêxistinên navnetew-
eyî yên wekî Human Rights Watch ve 
piştrast dike ku hêzên ewlehiyê li Sine 
bi awayeke sîstematîk û eşkere hêzek 
zêde, cûrbicûr îşkence bikar anîne 
û mafên bingehîn ên girtiyan binpê 
kirine. 

Ev kiryar piştî xwepêşandanên Jîna 
Emînî de berdewam kirin. Bi tevayî, 
girtin û îşkenceya xwepêşanderan li 
Kurdistanê berbelav û sîstematîk bû. 
Gulebarana rasterast û bêsedem a 
hêzên çekdare rêjîmê li Kurdistanê de 
berdewam e, bê agehdarkirina berê 
xelkê û maşînên wan didne ber gu-
leyan û wan dikujin. 

Dîmenên ku li derheq guleberdana bi 
maşînên xelkê ji aliyê hêzên rêjîmê ve  
ku hatine weşandin, nîşan didin ku di 
maşînên wan de ti kelûpel nehatine 
dîtin. 

Pîvanên sûc: Ev kiryar nîşana bi 
karanîna berfireh û bêsedem a 
tundûtûjiya ji hêla hêzên Komara 
Îslamî ve li dijî welatiyên Kurd bû. 

Ev bûyer mînakek din a cinayetên 
dubare yên Komara Îslamî li dijî gelê 
Kurd e, di nav de kuştin, binçavkirin, 
îşkence û binpêkirinên mafên miro-
van ên giran, ku ji hêla rêxistinên 
mafên mirovan ve bi berdewamî ha-
tine belgekirin.

Siyasî

Piştî hilweşîna pergala sovyetê cîhan 
ber bi pergalek yekalî ve çû. Lê jîyan 
ne yekalîye û di hundirê xwe de cîh 
nade pêşketinek wiha. Jîyan û dem 
dîsa hukmê xwe kir merîyetê û di ci-
vakê de pirengî û piralîbûna xwe ra-
berî mirovan kir. Cîhana yekalî zêde 
temenê wî dirêj nebû. Cihê xwe da 
pir rengîyê û piralîyê.
Lê çawa ku jîyan û pêşketin bi 
yekalîbûnî nabe û nameşe di jîyan û 
hebûna zîndewarîde bandora piralî 
esase, di cîhanê de jî li nava civaka ra-
ber ev kaide derbasdare û îro ev wekî 
dualîbûn dîsa ji nû ve avadibe.
Cîhan dîsa bûye du beş. Wekî bloka 
rojhelat û bloka rojavayî derdike 
ser dika dîrokê. Ûris û Çîn serkêşîya 
alîyê rojhelat dike. Îran Pakistan Ko-
reya Bakur û Tirkîye hevpayên vî alî 
yên eslîne. Li gelek deverên cîhanê 
jî gelek hêz û dewlet li dora vê blokê 
kom dibin.
Bloka rojavayî ku serkêşîya wî sê 
dewletên sereke dikin alîyê herî xurt 
û pêşverûye. Hema bêjin dewletên 
Ewropî û gelek dewletên cîhanî li 
dora vê blokê kom dibin û bi wan re 
tevdigerin.
Lê ev cîhana nû ya dualî naşibe ya 
pêncî sal berê. Di gelek hêlan de cu-
dane. Di rû de wekî pergalekî du alî 
xuya bike jî hevkarên alîyan ne wekî 
dualîbûna berê bi dilsozî û bi awayekî 
îdeolojîk girêdayîyên hev in. Di vê 
pergala dualîde herdu alî wekî ya 
berê ne şibhetên hevin.
Qereqterê pergala kapîtalîst û ya 
sovyetê a berê di bingeh de dişibîyan 
hevdu. Pergala kapîtalîst bêtir re-
jîmên faşîst afirand lê ya sovyetîk jî 
dewletên otoqratîk û totalîter afi-
rand. Ew jî ji rejîmên faşîst kêm nebûn 
û wekî teqlîdekî wan bû.
Lê ferasetekî pergala kapîtalîstî heye. 
Ew ji dîrokê û ji tecrûbeyên berê dik-
are ders û encam wergire.
Disalên 1960-70 yî de kapîtalîzm di 
nava xwede reform çêkir û dewleta 

sosyal û heqûqê afirand. Bi vê yekê 
serkeftina xwe li hember pergala 
sovyetîk garantî kir û paşê jî îlan kir, 
pergala sovyetîk li hember têk çû û 
pergala modernîst li pîya ma. Per-
gala kapîtalîst ya piştî şerê cîhanê û 
şûnde bi esasî ya di salên 1960 an de 
pêkhat civaka modernîst bû. Ya ku li 
hember pergala sovyetîk serkeftina 
xwe îlan kir jî ev civaka modernîst bû. 
Serkeftina vê pergalê afirandina nor-
mên mirovane ye. Hêza xwe jî ji wir 
digire. Yanî hêza xwe ji edaleta civakî, 
heqûqî û parvekirina hateya netewî a 
adilane digire.

Dêmegî em tên kuderê? Mijar hemî 
tê ser mijara guherîn û xweguherînê.
Guherîn û veguherîn di bingeh de 
modernîteye. Civak çiqasa mod-
ernîze dibe di nava xwe de digihêje 
rehên xwe yên dîrokî û xwezayî. Her 
civaka ku bikaribe xwe li gorî demê 
biguherîne û di nava xwe de di warê 
heqûqê, dad û aborîyê, parvekirina 
hebûna netewî, bazırgani û jiyani de 
guhertin çêbike û normên civakî û 
mirovayî bicih bike ewqas dikare xurt 
bibe, pêşbikeve û dewlemend bibe. 
Guhertin û nûbûna bi gorî demê û 
têkilîya civakî ya xwezayî bi gorî demê 
û zemên be dikare li pîya bisekine.

Îro kar û peywira hemî alîyên Kurdan, 
partî û tevgerên Kurdî ev e. Xwe ji 
hemî sazî û mekanîzmayên kevin ku 
rê li pêşîya pêşketîn û nûbûnê, de-
mokrasi û yekbûnê digire û civakê 
dike êsîrê îdeolojî û rêxistinan terk 
bike. Hemî alîyên Kurd di nava vê 
cîhana dualî de divê xwe li gorî yas-
eya pêşketinê û nûbûnê bicîh bike.

Modernîzebûn jibo me hemî Kur-
dan tiştekî elzeme. Modernîzebûn 
riya rizgarî û azadbûna heftê milyon 
Kurde. Jibo me Kurdan pirsgirêka herî 
mezin û ne rast tirsa biçûkirin û lewa-
zkirina partîyane. Pêncî salên dawî da 
nîşandan ku dewlet çiqas mezin bibe 
li ser civakê zext û zorê giran dike, 
partî jî çikas mezin û xurt bibin civakê 
jî ewqas asteng dikin. Divê em hemî 
partî û tevger xwe ji vê tirsa ne li cîh 
rizgar bikin. Modernîta demokratîk li 
ser esasê piralîbûna civakê pêşdikeve. 

Em dibêjin demokrasî lê em qebûl 
nakin û qanih nabin ku demokrasî li 
ser piralîbûna civakê ava dibe. Pir-

bûna ol û bawerîyan, çand û grûpên 
etnîkî, beşên civakê wekî jin, ciwan û 
pîşeyên karmendîyê û her wiha çîn û 
tebeqeyên civakî pêdivîya demokratî-
zebûnê ferz dike. Jixwe li hember vê 
rastîya civakî xurtbûn û mezinbûna 
partîyan dibe sedema kaos û dijay-
etîyan. Ji ber vê yekê esasê modernî-
zebûnê avakirina normên hevbeş û 
demokrasîye.

Dubare em bêjin: Çîye ev modernîze-
bûn? Jibo Kurdan modernîzebûn ev e: 
hemî partî û rêxistin divê çek berdin. 
Hemî partî û hêzên rêxistinî kîjan bi 
çekin divê bên bêçekirin. Divê çek û 
hêzên leşkerî yên ti partî û rêxistinekî 
Kurd nebe.
Hemî Kurd divê hêzên xwe yên leşkerî 
di binê sîwana organên netewî de 
bicivînin. Û vê hêza leşkerî ne bi 
kanûn û tîrektîfên partîyan bi rêzik-
name û yaseyên netewî û normên-
zanyarîya leşkerî bên sazkirin û bê 
birêvebirin. Artêşên modern û kon-
vansîyonel ava bikin. 

Di cîhana nûde êdî tu kes partîyên 
xwedî hêzên leşkerî qebûl nake û 
rewa nabîne. Divê her partî û rêx-
istinên Kurd êdî vê yekê bibînin. Ev 
rewşa heyî pergalekî sîstema sovyetîk 
bû felişî çû. Divê êdî em xwe li gorî 
şert û mercên cîhana nû ji nûve xwe 
bi rêkûpêk bikin û azadî û rizgarîya 
gelê xwe esas bigirin.

Di civak û tekoşîna gelê Kurd de 
modernîzebûn şert e. Serdema nû 
bi taybetî pirsgirêkên li rojhelata 
navîn peywirekî serdemê ya nû dide 
ser milê Kurdan û tevgerên Kurdan. 
Gelê Kurd namzede jibo pêşengîya 
gelên rojhelata navîn. Ev potansîyel 

û bingeh di gelê Kurd de heye. Gelê 
Kurd ji hêla hişmendî û demokratîze-
bûnê de ji hemî gelên rojhelata navîn 
tezetir û nûjentire. 

Piştî ceribandinên partîyên BAAS ku 
hemî hevîrê xwe ji modela sovyetîk 
sitirandibû û ji wê modele dewletên 
netewperest, dijdemokratîk û to-
talîter avakirin û di encama vê te-
crûbeya kambax de civakên Ereb 
vegerîyan ol û hişmendîyên demborî 
yên olî. Faris hinek bêtir ji hişmendî 
û nûjenîya modernîst re nêzîkbin jî bi 
jehra desthelatîya kevneperest sews 
û qels bûye. Tirk hê jî ji hişmendîya 
dewletîya netewperest felaket û 
karesatên mezin nedîye û ne jîyaye. 
Loma jî ew qabilîyeta wan a famkirina 
jîyan û civakek modernîst nîne. Tenê 
Kurd dimînin.

Kurd wek potansîyel û wek xwedîbû-
na fikir û ramanên nûjen û teze jibo 
vê pêşengîye guncawin. Tenê proble-
mekî me heye. Hemî partîyên me û 
tevgerên me tevî parastina hebûna 
xwe liser prensibên nûjenîyê û mod-
ernîzebûnê, li ser heqûqê gelemperî 
û navnetewî bêne gel hev û li ser van 
prensîban lihev bikin û hemî ji hêzên 
çekdar ên partîvanîyê biborin û hemî 
hêzên xwe yên leşkerî di bin sîwana 
rêvebirîyekî netewîde binin cem hev. 

Gava herî mezin a ku bavêjin wê ev 
be. Gava din jî li ser berjewendîyên 
netewî bên cem hev û sîyasetek 
hevbeş bi beşdarbûna hemî alîyan 
ava bikin û di nava cîhanêde nûnerîya 
netewî di qada navnetewî de bi-
din misogerkirin. Ev ne zehmete. Ez 
hêvîdarim ji hemî hêz, alî û partîyên 
Kurd û Kurdistanî.

Di cîhana dualî de modêrnîte û dêmokratîzebûna Kurdan

N. Hesen Heranî

Beşa 2

Nerîna 

“Vîladêmîr Zêlênskî”:

“Dibe li navbera Şerafet û Hevaltiya 

Stratejîk, yekê hilbijêrim”

 “Maria Zakharovayê”:

“50 hezar Kurd li Rûsyayê dijîn”

“Tuncer Bakirhan” : 

“Divê CHP Pirsgirêka Kurdan rast 

bixwîne. Hêviya me ji CHPyê ev e.”

“Donald Trump”:

“ Komara Îslamî salek berê bi hêza 

xwe pesnê xwe da, lê “şikestinek 

mezin” dît û Amerîkayê ew ewrê tarî 

ji ser Rojhilata Navîn rakir.”

Ji destpêka şoreşa Jînayê ve heya 
niha çendîn caran xelkê Rojhilat rêf-
randoma xwe bi rêve biriye. Hem bi 
gireva giştî, hem bi serhildanê, hem 
bi pêşwaziya Newrozê û niha jî dê bi 
pêşwaziya roja pêşmergeyên Kurdis-
tanê xelk, şehîdên Komarê û şehîdên 
serhildana Jînayê li ser gorên şehîdan 
bi bîr bîne û dîsa rêfrandoma Rojhilat 
birêve biçe.

Niha piştî 3 salan, reng û şêwaza 
serhildanê hatiye guhertin lê her di-
dome.

Rêjîma dagirkar a faşîstên Îranê, te-
vgera partiyên Rojhilatê Kurdistanê 
bi hûrî dişopîne. Heya dema ku par-
tiyeke Kurdî bikare hevrêziyê di nava 
refên aliyên cuda de pêk bîne, rêjîma 
Komara Îslamî jî nîgeran e. 

Sermawez bûye remza şoreşê. Di 
dîroka hevçerx de, ti yek ji wan desthi-
latan ku Kurdistan dagir kirine, nex-
wastine rêûresmên ji bo pêşwaziya 
26’ê Sermawezê roja Pêşmergeyên 
Kurdistanê bi rengekî hêja were 
pêşwazîkirin.

Rojhilatê Kurdistanê jî parek ji wî 
welatê birîndar e. Rêjîma dagirkar a 
niha jî, weke rêjîma Pehlewî, riftarê 
bi Kurdan re dike û lehengên Kurdan 
tenê ji ber pêkanîna çalakiyekê bi de-
han salan di girtîgehan de dimînin.
 
Rast e ku Komara Kurdistanê bi 
pêşengiya Hizba Dêmokrat hat avaki-
rin lê aliyên cuda yên siyasî yên Rojhi-
lat, pêşwaziya 26ê Sermawezê dikin.

Ev pêşwaziya Sermawezê jî weke 
pêşwaziya Newrozê li ser gorên 
şehîdên serhildana Jînayê ye. Belkî 
ev, zengila metirsiyê be ji rêjîma Îranê 
re. 

Ji Ber ku heya niha ti caran bi vî rengî, 
hemû partî û aliyên siyasî yên Rojhi-

Ev 3 Sermawez in ku Serhildana Jînayê didome! 

N. Eskender Ceiferî

latê Kurdistanê li hev nêzîk nebibûn.
 
Ji destpêka şoreşa Jînayê ve her sal 
tevgereke mezin di nava Sipaha da-
girkar a Pasdarên Îranê de çê dibe. 
Ew ditirsin vê carê Rojhilatê Kurdis-
tanê hemû hevdeng rabe ser piyan.

Zanyariyên veşartî ji nava Sipahê 
amaje dikin ku bajarên Xurasanê, 
Sine, Îlam, Ormiye û Kirmaşanê bûne 
armanca sereke ya hêzên wê rêxis-
tina têrorîst. 

Bi vî rengî ku endamên Sipahê, di 
nava xelkê sivîl de digerin û neyaran 
didin nasandin û biryar e her kesê ku 
basa 26’ê Sermawezê ya aliyên Kurdî 
li ser gorên şehîdên serhildana Jînayê 
bike, bê girtin. 

Ji xeynî tevgerên Sipaha Pasdaran, 
selefî jî li hemberî netewegiran têne 
çalakkirin. Plana herî dawî ya rêjîma 
Îranê ew e ku derfetê bide rêxistinên 
tundrew da ku neteweparêziya Kurdî 
di landikê de bifetisînin. 

Li gor zanyariyên çavkaniyeke veşartî 
ya saziya Îstixbarat angu Îtilaata 
Îranê, heke tevlîhevî yan jî serhildana 
xelkê û partiyên Rojhilat li hemberî 
desthilat mezintir be, dibe ku ji bo 
dijatiya hêza Kurdan, mifah ji aliyên 
selefî jî were wergirtin.

Îsal jî Sermawez, Sermaweza 
Jînayê ye. Xelk hem Komara 
Kurdistanê bi bîr tîne û hem jî 
rêzê li cangoriyên serhildana 
Jînayê digire. 

Her Rêbendanek, ji bo Kurdan rê-
frandûmeke serxwebûnê ye ku li dijî 
rêjîma dagirkar a faşîstên Tehranê li 
hemû navçe, gund û bajaran pêk tê. 

Aliyên siyasî yên Rojhilatê Kurdistanê 
wisa dibînin ku qet li Îrana di bin des-
thilata dagirkariya niha de, ti hilbi-
jartineke dêmokratîk û azad birêve 
neçûye û ew hertim hilbijartinê 
baykot dikin.Li gor wan, hertim Kurd 
biryara xwe li dijî dagirker distînin û 
soza xwe bi riya şehîd û cangoriyên 
niştiman re nû dikin. 

Îsal jî ewê bi pêşwaziya xwe li 26ê 
Sermawezê li ser gorên şehîdên ser-
hildana Jînayê soza xwe bi cangoriyên 
Kurdistanê re nû bikin.

Ev 3 sal in ku serhildana Jînayê di-
dome. Jîna Emînî ji aliyê Serferman-
dariya polîsên Îranê, ku serperiştiya 
cîbicîkirina yasayên bi navê hicabê 
ye, bi tawana pabendnebûna hicaba 
xwe bi pîvanên rêjîma dagirkar ve 
hate girtin. 

Polîsên Îranê got ew ji nişkan ve li 
binkeyekî hêzên tepeserkar de têk 
çû, li wir ket erdê û piştî du rojan di 
komayê de mir. 

Lê ew ne rast e û xizm û kesên Jîna 
Emînî li ber çavan dîtibûn ku ew rastî 
lêdanê hatibû. Wan gotin ew hat lê-
dan û serê wê li kêleka otombîleke 
polîs ket, ku bû sedem ku Jîna şehîd 
bibe.

Ji wê demê ve serhildanê dest pê kir 
û di rêûresmên taybet ên weke 26ê 
Sermawezê de jî gurrtir dibe.

1. Ez dixwazim li destpêkê de 
şiroveyekê li ser yekitî û yekgirtinê 
bidî me.?
Bersiv, Silêman Keleşî: Pêşî, ez dix-
wazim spasiya rojnameya Agirî bikim 
ji bo vê derfetê. Peyvên yekîtî û hev-
girtinê gelek caran di helbest, wêje û 
siyaseta Kurdî de têne bikar anîn.

Ev ne tesaduf e, neteweya Kurd 
dizane ku bêyî van nirxan nikare 
serkeftinê bi dest bixe. 

Ji dema helbestvanê navdar Ehmed 
Xanî ve, ev peyv di zimanê Kurdî de 
hatine bikar anîn û heta roja îroyîn jî 
ew nirxên navendî sentral in.

Lê çima yekitî û hevgirtin di jiyana 
civakî û siyasî de ewqas girîng in? 
Yekîtî û hevgirtin tê wateya piştgiriya 
hev, hevkarî û xebata ji bo armancên 
hevpar. 

Dîrok bi zelalî nîşan dide ku bêyî 
hevkariyê û piştgiriya hevbeş, tu hew-
ldan an xebat nikare bi ser bikeve.

Bo nimûne, neteweya Kurd di sed 
salên borî de gelek caran bi sedema 
sernekeftin di afirandina yekîtî û hev-
girtinê de têk çûye. 

Ev yek jî sedemên sereke bûye ku 
çima Kurdan nekarîne mafên xwe an 
dewletek serbixwe ya Kurdî ava bikin. 

Mixabin, em îro jî nebûna yekîtiyê 
dibînin, her çend bi şêweyên nû be jî. 

Bi kurtahî, yekîtî û hevgirtin li ser 
xebata bi hev re û qebûlkirina hev 
pêngaveke esasî ye bo serkefetin û 
realîzekirina armancên hevpar.

Di hevpeyvîna vê care de me mijara Hewcehiya yekîtî û yekgirtin û afirandina gotara 
hevpar di nava aliyên siyasî yên Rojhilatê Kurdistanê aniye ber bas

Silêman Keleşî xebatkarê Siyasî 

Hevpeyvînkar: Sîmîn Rûhanîzadeh

2. Pirsyar, Sîmîn Rûhanîzade: Di 
nava keşa siyasî a civaka Rojhilatê 
Kurdistanê û herwisa siyastvanan 
de jî em gelek vê peyvê wate yekîtî 
û yekgirtinê dibihîzin, Bi nêrîna te 
rêxistinên Kurdî karîne mîkanîzmek 
diyarîkirî hebin bona kara kirina vê 
yekîtiyê?
Bersiv: Bi raya min, na. Dîrok nîşan 
dide ku hewldanên ji bo yekîtiya Kur-
dan - ji serdema Mîr, Beg û Şêxan – jî 
hatiye dan, lê pir caran têk çûne ji ber 
ku rêber ne amade bûn ku helwest 
û berjewendiyên xwe ji bo qenciya 
neteweyê feda bikin.

Lêbelê, li wan çendîn salê derbas 
bûy da hin destpêşxeriyên serketî 
hebûne, wekî Navenda Hevkariyê ya 
di navbera Partiyên Rojhilatê Kurdis-
tanê. Lêbelê, dema ku armanc û zîh-
niyet ne armanca rizgarkirina netew-
eyê be, û partî hewl didin ku yekîtiyê 
manîpule bikin an jî paşguh bêxin 
dema ku ew sûdê dide wan, ew yekîtî 
nikare domdar be.

Hêzên siyasî divê bi çavekî rexneyî 
derbasbûyî analîz bikin da ku fêm 
bikin ka çima Kurd pir caran di 
bidestxistina yekîtî û hevgirtina 
mayînde de têk diçin û serkeftî nabin. 

Ger rêber bikaribin berjewendiyên 
neteweyê bixin pêş û mekanîzmayan 
bi awayekî dadperwer bicîh bînin, 
avakirina yekîtîyek mayînde bi tevahî 
mimkun e. Pir caran, ne mekanîzm 
e ku xeletî têde hene û dibe sedem 
ku hevgirtin têk diçin, lê ew kesên ku 
divê wan birêve bibin û bicîh bînin, 
wan bi drustî bicîh nayînin.
 
3. Gelek caran em peyva gotara 
hevpar jî dibijîzin? Dikarî pênas-
eyekê ji gotara hevpar bidî me?
Bersiv: Peyva “gotara hevpar” ji 
peyva Kurdî tê ku tê wateya bilêvki-
rina wan peyvan ku temsîla armanc û 
nirxên hevpar dike. Ev tê wê wateyê 
ku çend kes an kom di mijarên siyasî 
de îfadeyek hevpar bikar tînin.

Dema ku çend partî an kes yekîneyekê 
ava dikin, ew jî zimanekî hevpar di-
afirînin ku bi wî awayî di gotinên xwe 
de, îfadeyek hevpar li hember raya 
giştî de bikar tînin. 

Ev tê wê wateyê ku daxuyanî û 
helwest wekî dengek yekgirtî têne 
vegotin, ne bi ferdî an tenê nêrînên 
alîyekê. Nepabendbûna bi gotarek 
hevpar dikare yekîtî û baweriyê têk 
bide, û di hin rewşan de bibe sedema 
dabeşbûnê. 

Bi wî awayî, gotareke hevpar hem di 
hundur û li ber çavên xelkê me û dost 
û hevalan û hem jî di derve û li ber 
çavê bîhaniyan û bixasma neyaran, 
yêketîyê misoger dike û nîşan dide.
 
4. Gelek caran alî û partiyên cuda 
dibêjin ku em hevpeyman û yek-
girtîne lê di demên gelek hestiyar de 
ev hevpeymanî namîne û bi mixabinî 
ve hin caran girjî jî têne gorê. Sede-
ma vê yekê çiye. ?
Bersiv: Ne tiştekî ecêb e ku partî û 
kom hevpeymaniyekê îlan bikin, lê di 
demên hesas de nikare dom bike - û 
heta dibe sedema pirsgirêkên nû û 
zêdetir jî. Me ev yek di hêz û partiyên 
Kurdî de dîtiye.

Sedem gelek in. Bo mînak: Hin rêber 
berjewendiyên xwe li ser berjew-
endiyên neteweyî datînin û dikarin 
hevpeymaniyên demkî ji bo berjew-
endiya kesane bikar bînin. 

Hindek caran, gava dijmin dibîne ku 
hêz û hereketên kurdî li hev nêzîk-
bûne, bi dana hindek îmtîyaz yan 
qewl û qeraran bi yek ji wan, dibe se-
dem ku ew alî yêketî û hevkarîya bi 
aliyên din yên kurdî re têk bide.

Şopa gelek kiryarên têkderane di 
dîroka me de hene. Gelek hêzên 
Kurdî yên xwedî ezmûna çekdarî berê 
li dijî hev şer kirine, ku ev yek bawer-
iya wan bi hev dijwar dike.

Nexwestina fedakirina her tiştî ji bo 
rizgariya neteweyî dikare bibe sede-
ma vekişîna partiyan di demên krîtîk 
de an jî destpêkirina pevçûnên navx-
weyî. Rikeberî û kêberkêya navbera 
wan partî û koman tevî hev, ku bi 
awayeke ne tendurst, bûye sedem 
ku hindek caran ewan çavên dîtina 
pêşveçûna hevûdu çinebin.

Bi kurtasî: Hevpeymanî ji partî û 
rêberan dixwaze ku berjewendi-

yên neteweyî bixin pêş û dema ku 
pêwîst be amade bin ku berjevendî 
û pozîsyonên xwe feda bikin. Heta 
ew fîdakarî wek berpiryasetî û erkek 
exlaqî-netewî di sîyaseta wan partî 
û koman de cîh negre, eger hevpey-
manî jî çêbin, domdar nabin.
 
5. Ez dixwazim nêrîna te li ser hew-
cehiya yekîtî û yekgirtin û afirandina 
gotara hevpar di nava aliyên siyasî 
yên Rojhilatê Kurdistanê bi taybetî 
di niha de û piştî şerê 12 roje û rewşa 
nebaş a rejîmê wergirim?
Bersiv: Yekîtî û hevgirtin her tim 
pêwîst in, lê rewşa li Rojhilatê Kurdis-
tanê niha, bi taybetî û krîtîk dixwaze 
ku yêketî çêbibe.

Herêm aloz e, û bûyer bi lez û bez 
û bi awayekî nepêşbînîkirî diqewi-
min - mîna volkanekê dixumxume ku 
dikare di her kêliyê de biteqe. Her 
lewma yekît û gotara hevpar dinav 
hêzên siyasî yên Rojhelatê Kurdistan 
pir pêwîste.

Yekîtiya hevpar hêz û moralekî zêde 
dide gel. Dema ku hêzên siyasî yên li 
Rojhilatê Kurdistanê bi hev re tevdi-
gerin, gel jî amadebûna xwe her tim 
nîşan daye ku her tiştî dikare fîda bike 
da ku neteweya xwe biparêze û ser-
bêxe. 

Dîrok nîşan dide ku dema ku hêz di 
bin gotar û armancek hevpar de yek 
dibin, xebat li dijî zilmê bi bandor 
dibe.

Di 40 salên borî de, hêzên siyasî yên 
Rojhilatê Kurdistanê fedakariyên 
mezin kirine. Gel jî li kêleka hev raw-
estiyaye û li dijî zordaran derketiye. 

Îro, pir girîng e ku partiyên siyasî guh 
bidin dengê gel û yekîtî û hevgirtinê 
pêşve bibin, da ku netewe di dema 
pêwîst û hevce de li kêleka hev raw-
este. Hêvîya me ev e.

Agirî. Sîmîn Rûhandîzade:

Kek Silêman gelek spas bo bersivên 

te 

Cano Amedî

Çand

Birêveçona kora “Xizmetek bi qasî temen” bo rêzgirtin ji mamosta “Ebdula Hesenzade 
li bajarê Washîngitonê

“DUNYAYÊ WEKE GULEKÊ BI HEVALÊN XWE RE BIHÎN BIKE Û BI HEVRE BIMEŞIN”

Hesenzade, îşare bi vê yekê kir ku 
dibe tevaviya wan aytemên li hiz-
rinên hişmendekî awangard ê wek 
Giramişî de anku 3 çemkên hejmûnî, 
aliyê dîrokî û herwisa rewşenbîriya 
organîk bi şêwaza berhevdanîn li nav 
berhem û jiyana mamosta Hesen-
zade de bêne peydakirin û ew bûye 
sedemek bo vê yekê ku mamosta li 
nav nifşên curbicur ên civaka Kurdî 
de bandora vî bi tevavî bê xuya. 
Li qonaxeke din a vê koryadê de 
girte vîdyoyek din hate belavkirin 
ku çendîn akadimîsiyenên Başûrê 
Kurdistanê bas ji rol û pêgeha bil-
ind a wêjeyiya mamosta Hesenzade 
kiribûn ku karî bû pireke pêwendî-
girtina qahîm li navbera nivîskar û 
rewşenbîrên 6 dehikên derbasbûyî 
yên Kurd aliyê kêm li 2 beşên Rojhilat 
û Başûrê Kurdistanê de çê bike. 
Dr. Kurdistan Mukriyanî, mamosta 
Mumtaz Heyderî, Dr. Şukriye Resûl, 
Dr. Osman Deştî û mamosta Azad 
Ebdulwahîd, ji wan nivîskar û akad-
imîsiyenan bûn ku li vê girte vîdyoyê 
de li ser pêgeha wêjeyiya mamosta 
axivî bûn.

Li pareke din a koryadê de “Celîl Aza-
dîxa” berdevkê Kurdên Rûniştiyên 
Amerîkayê gotarek li ser pêgeha si-
yasî û wêjeyî ya mamosta Ebdula He-

senzade û bandora wî li ser bûyerên 
siyasî û wêjeyiya nîv sedsala derbas-
bûyî ya Rojhilatê Kurdistanê pêşkêş 
kir. 
Li para dawî ya vê koryadê de jî pey-
ameke vîdyoyî ya mamosta Ebdulla 
Hesenzade hate belavkirin ku di vê 
vîdeoyê de bilî spaskirin û nîşanadana 
pêzanîna xwe li vê koryadê, basek 
girîng a hemûalî, li varên siyasî û 
wêjeyî pêşkêş kiribû, ku di nava ax-
ivtinên xwe de basê zimanê standard 
û yekgirtiya Kurd kiribû.

Hewceyî baskirinê ye ku ev kory-
ada, zêdetir ji 2 demjimêr û nîvan 
berdewam bû, şandên nûneratiya 
Herêma Kurdistanê li Amerîka, liqa 
7 a Partiya Dêmokrat a Kurdistanê 
li Amerîka û Kanadayê, melbenda 
Yekîtiya Niştimanî ya Kurdistanê li 
Waşingtonê, nûneratiya Komeleyeya 
Zehmetkêşanê Kurdistana Îranê û 
navenda Kurdên Amerîkayê, beşdar 
bûn.

Navenda Lêkolîna Rojhilata Navîn li 
Washington”Mêraw” bi armanca rêz-
girtin ji temenk xizmetkirina bi şan a 
mamosta Ebdula Hesenzade, kesay-
etiyê siyasî û wêjeyî yê xuyaye Rojhi-
latê Kurdistanê, koryadek li jêr navê 
“Xizmetek bi qasî temen” bi rê ve bir.

Ev koryada li roja 15ê Çiriya Paşîn a 
2025an, li bajarê Waşîngtonê bi rê ve 
ço ku hevdem digel salroja jidayîkbû-
na mamosta Ebdula Hezenzade bû. Li 
destpêkê de “Seyran Şerefî” birêve-
bera vê koryadê ragihand ku armanca 
lidarxistina vê koryadê, bilî rêzgirtin ji 
kesayetiya mamosta, ev e ku bas ji 
aliyên curbicure jiyana mamosta Eb-
dulla Hesenzade bê kirin û nivşa nû 
bikare rasterast û hûrtir mêzeyî wan 
aliyan bike.
Li qonaxa yekem a koryadê de girte-
vidyoyek hate belavkirin ku tê de 
hejmarek ji hevçeper û hevrêba-
zên mamosta Ebdula Hesenzade ku 

endamên rêberatiya Hizba Dêmokrat 
bûn, bi nêrîna xwe ve bas ji kesayteiya 
mamosta Ebdula Hesenzade kirin. 
“Mistefa Mewlûdî, Mihemednezîf 
Qadirî, Hesen Restigar, Simayîl Ba-
zyar, Hesen Şerefî, Xedîce Meizûrî, 
Omer Balekî, Mistefa Şelmaşî, Babaelî 
Mêhrperwer û Gulale Şerefkendî” li 
vê girte vîdyoyê de li ser kesayetiya 
mamosita Eddula Hesenzade axivî 
bûn. 
Li qonaxa 2yê ya Koryadê de Nasir 
Babaxanî, berpirsê Navenda Mêraw, 
gotarek li jêr navê “Çendîn alî û 
bandorxistin”ê pêşkêş kir û li vê go-
tarê de rohnkirin li ser vê yekê da ku 
hindek kesayetiyên taybet li dîroka si-
yaset û wêjeya Kurdî de hene ku dibe 
bi nivşa zêrîn navdêr bikin.
Nabvirî tevî îşarekirin bi mamosta He-
jar, mamosta Hêmin û mamosta Ze-
bîhî ku hinek ji vê nifşa zêrîn a Kurdin, 
got ku nifşa piştre dibe îşare bi ma-
mosta Ewdila Hesenzade û ew hemû 
rêzdarane kesayetiyên çendîn alî bûn 
û ev çendalîbûna û kûrahiya aliyên 
li nav civakê bikin ku li warên curbi-
curên wêjeyî, siyaset, rojnamevanî 
û rewşenbîriyê de dibin sedema 
çêbûna pêvajo an pêla hizriya girîng 
li nava civakê de. 
Nasir Babaxanî bi şirovekirina wan 
aliyan li jiyan û berhemên mamosta 

Jibîr nekin fesadî, bêqerekterî û hew-
ldanên “tine kirinê” tenê karê zalim û 
nezana ye. Ne karê mirovên medenî û 
xwedîyê dozê ne!
Mirov dema ku bi aqilê xwe, bi ked 
û pirêza xwe nikaribe biserkeve, serî 
li hewldanên tundî û rizîyayî dide. Bi 
qereterê quretîyek nezanî, bi tûrikê 
vala, bi gotin û kirasê heft reng an jî 
bi hêza aborîya xwe karên dijberîyê ji 
bo konfor û berjewedîyên xwe bi kar 
tîne/tînin.
Li gorî dilê xwe aşê konforê serast 
dikin û pepûkên ber derîyan li derdora 
xwe kom dikin. Dest bi nîyet xwend-
inê, îzolasyon û tenê kirinê dikin. Bi 
gotgotên ser tenûran, xelekên dor-
pêç kirinê zêde dikin. Ji ber ku piştî 
van hewldanan demsalên bêbaw-

erîyê destpêdike, av şelû dibe û şûrê 
bêbextîyê desthilatdar dibe, mirov 
dikeve nav tengasîyek dêrûnî. Tu her 
çiqas bi niyetek paqij, bi nêrînek zelal 
tevbigerî jî aşvan û peyayên xwe dax-
waza dîlbûnê li te dikin. Ev jî rê li ber 
raman û aqlê hevpar asê dike.
Ev rastî jî dide xuyakirin ku dema hûn 
nikaribin rê li ber xirabî, quretî û ne-
zanîya desthilatdar asê bikin, di en-
camê de hûn bixwazin an nexwazin 
tûrikê şirîkatîya xirabîyê, wê bikeve 
sitûyê we jî.
Mirovên medenî, xwedî doz, ked-
kar û bawermend ji bo konfor, kiras 
û kursîyên zengarî tevnagere/ te-
vnagerin. Berpirsiyarî û hişmendîya 
neteweyî rê li ber hevkarî û aqlê 
hevpar xweştir dike, erkê neteweyî û 
mirovahiyê parastina berjewedîyên 
netewî derdixe pêş. Kesayetên zana 
û xwedî doz, bi exlaqê xizmetkarîya 
milletê xwe tevdigerin û rê li ber 
nexweşî û qeyranan digirin, rêgehên 
çareserîyê destnîşan dikin û konê 
xwe firehtir û dewlemendtir dikin.
Bapîrên me belasebeb negotine: “Tif-

ing îcat bû mêrxasî betal bû!”
Sîstemên îro, li dunyê desthilatdar 
in, di nav qeyran û alozîyên civakî de 
digevizin. Sermayê desthilatdar, bi 
amûr û formatên nû, bi rîya têknolo-
jîyê heremên xwe, bazarên xwe gav 
dike. Di warê zanyarî û têgihiştina 
çavkanî û referansê de hêsanîyek 
mezin heye.
Em dizanin ku mirovên, civatên pir 
dixwînin û bi hêza zanînê bawer 
dikin, her dem bi ser dikevin. Ew jî bi 
ked, fedakarî, bawerî û jidilbûnîyek 
hevpar an jî bi hişmendîyek kollektîf 
pêkan e û mirov dikare bigihîje ar-
mancên hevbeş.
Tenê bi riya axaftinê, bi awur û 
amûrên ber neynikê, bi qamara û 
trîpodekê serkeftin pêk nayê; divê di 
hemû warên jiyanê de tu ji xwe re, rê 
û rêbazên nû, metodên demî peyda 
bikî û barê têkoşînê hilgirî, hilbijêrî 
û bimeşî… Ji bîrve nekin, dengê da-
holê ji dûr ve xweş tê gohê mirov. 
Lê ya xweştir ew e ku tu bi xwêdan 
û hunera xwe tevbigerî, ne bi ya 
hinekan…

Li şûna ku hûn, bi yên ne weke we 
difikirin re tevdigerin an helwest 
nîşan didin, afaroz bikin, sansor bikin 
an tune bihesibînin, divê hûn rîsk û 
zehmetîyan hilgirin, li kêleka hevalên 
xwe bisekinin û bi hevre tevbigerin. 
Bi hêza zanînê û ramanê bawer bikin 
û goh bidin şîretên pêşîyan.
Binêrin pêşîyên me gotine: “DUN-
YAYÊ WEKE GULEKÊ BI HEVALÊN XWE 
RE BIHÎN BIKE Û BI HEVRE BIMEŞIN” 
Eger hûn bawer nakin rojekê rîya 
we bi Swisre ket, serdana gorîstana 
Nureddîn ZAZA bikin û bi dengekî bil-
ind nivîsa kêla ber serê wî bixwînin. 
Ka binherin wê pakrewanê doza 
netewî çi şîretan li we bike!..

Femînîzma neteweperest

Bi dax û keserekî giran em hatine 
agehdarkirin ku roja 20ê Xezel-
wera 1404an a Rojî, Ehmed Baldî 
xwendekarê temen 20 sal û ciwanê 
ereb ê Ehwazê ku bi nerizatî li hem-
ber hiloşandina dukana malbata xwe 
ji aliyê hêzên dije xelkê bajarvaniya 
Ehwazê ve, agir berdabû cane xwe 
, tevî xweragirtin li hember birînên 
xwe xwe yên xeda, cane xwe ji dest 
da.

Bi vê hilkeftê Hizba Demokrat a Kurd-
istana Îranê tevî nîşandana hevx-
wemiya xwe digel malbata daxdar, 
Dost, Kesûkar û Ereb ên Ehwazê, vê 
karesatê bi dirêjeya wan zilim û zor-

Daxûyaniya Navenda peywendiyên Îranî û Kurdistanî a Hizba Demokrat a Kurdistana Îranê 
li derheq şermezarkirina karesata canjidestdana Ehmed Baldî û tepeserkariyên li dijî 

netewe ya Ereb ên Ehwazê 
darî û cudakariyê dizane ku bi dirêja-
hiya wan salan bi awayekî sîstematîk 
û tevahî armacdar bi dijî netewe yên 
sitemdîtî yên Îranê ve têne kirin.

Bi dîtingeha me ev cure karesatane 
derencamên rastewxwe a desthilat-
dariya rejîmekê sitemkar û kulturekî 
siyasî li ser esasê cudakarî û dagîrkarî 
û kîneya desthilatdarên Îranê ve li 
hember neteweya Ereb û netewe yên 
din ên bêzar bûye ji pangurîna zilim, 
Serkut, cudakarî, înkar û sivkatîpêki-
rin bi dijî xwe ye.

Ehmed Baldî mînaka eşkere ya milyo-
nan kesên bi azare ku di nav netew-
eya Erebên ehwazê û deverên wekî 
Belûçistan, Kurdistan û deverên din 
yên sitemdîtî yên Îranê ye, tevî he-
bûna deryayek serwet û saman li bin 
pê yên wan, Rojane em şahidê ta-
lankirina çavkanî û serwetên netewî 
yên xwe ne ku ji aliyê komara Îslamî 
ve têne kirin ku para wan ji wan îm-
kanat û serwetên sirûştî tenê hejarî 

û bêparbûne, tevî hemû hewla wan 
bo dabînkirina kêmtirîn îmkanat 
bo jiyaneke serfirazane, rûbirûyê 
şer û givaşa serkutkariyên rejîmê û 
şikandina kerameta însaniyên xwe 
dibin û li rewşekî wiha de eger ji dest 
celadên rejîmê rizgar bibin jî, hinek 
caran li astekî bê hêvîtî û turebûnê 
ve serçave digre û sivkatîkirinek zêde, 
bi wî awayî tendirûstî û jiyana xwe 
dixne jêr metirsiyê de.

Herwisa piştî karesata mirina wî ci-
wanî, rejîmê li pêngavek hevdem 
digel siyaset û sirûşta serkutkariyên 
xwe de, Hejmarek rojnamevan û çal-
akvanên Ereb ên Ehwazê ji wan He-
sen Selamet , Cewad Saidî û Seyîd 
Sadiq Albuşuke destbiser kirine û tevî 
dorpêçkirina nexweşxanê, rê ji xelkê 
girtiye ku nekarin peywendiyê bi mal-
bata Ehmed Baldî ve bigrin. 

Hizba Demokrat a Kurdistana Îranê 
wan cure givaşên rejîma Komara 

Îslamî bo ser neteweya Ereb ên Ehwa-
zê ku bûye sedema rûdana karesata 
wekî agirjixwe berdana Ehmed Baldî 
û herwisa destbiserkirina rojname-
van û sansorkirina nûçe û givaş bo ser 
malbata wî ciwanî bi tundî şermezar 
dike û hevxemiya xwe bi kesûkar wî 
û neteweya Ereb ên Ehwazê radige-
hîne.

Me çavnihêrî li kom û civatên 
navdewletî û encûmen û navendên 
mafê mirovî heye ku li hember cuda-
karî û tawanên rejîma Komara Îslamî 
li hember xelkê Ereb ên Ehwazê û 
netewe yên jêrdestên din û binpêki-
rina maf û azadiyên despêkî yên xelkê 
Îranê helwêstek micid bigirne bera 
xwe û vê rejîmê li hember cinayetên 
ku dike neçar bi bersiv danê bike.

Hizba Demokrat a Kurdistana Îranê 
Navenda peywendiyên Îranî û Kurd-
istanî
16ê Çirriya paşîn a 2025 a Zayînî 

N .Mujgan Elîpûr
W. Hesen Mukerem

Tevgera jinan li cîhanê xwedî dîrokeke 
dirêj e û li gelek welatên demokratîk 
hin ji van mafan hîn nehatine ga-
rantîkirin, her çend di wan welatan 
de piştgiriya zagonî û saziyî hebe jî.

Mijara jinan û têkoşîna ji bo mafên 
wan li Îranê, nemaze li Rojhilatê 
Kurdistanê, mijareke girîng û hesas e, 
ji ber ku jin di tevahiya sedsala 20an 
de ji bo mafên xwe têdikoşin. 

Di dema desthilatdariya du 
hikûmetên dîktatorî yên li pey hev 
de, her yek ji wan mafên kêmnetew-
eyan, nemaze jinan, binpê kiriye.

Di dema rejîma Pehlewî de, jin li kêle-
ka mêran rastî zilmê hatin. Bi sedan 
jin birin girtîgehên Savak, îşkence lê 
hatin kirin û hatin îdamkirin. 

Wan karîn di vê qonaxa têkoşînê de 
li kêleka mêran bi ser bikevin û dawî 

li desthilatdariya Mihemed Riza Şah 
bînin. 
Di sala 1979an de, jinên Îranî bi giştî û 
jinên li Rojhilatê Kurdistanê bi taybetî 
têkoşîna xwe ji bo mafên xwe ji nû 
ve dest pê kirin. Vê rejîma nû desthi-
latdariya xwe li ser hemî neteweyên 
Îranî (Fars, Kurd, Tirk û Ereb) ferz kir.

Ger ev têkoşîna ji bo jinên navendî 
ji bo azadiya takekesî û mafên jinan 
bûya, ji bo jinên Kurd ji bo nasname, 
Kurdbûn û dû re jî ji bo jinbûnê bû.

Ji ber vê yekê, têkoşîn di çarçoveya 
jinan de bû. Ev ne mijarek e ku jinên 
Kurd paşguh bikin. Fikara li ser nas-
name, xak û neteweya wan her gav 
beşek yekgirtî ya mafên wan weke jin 
bûye. 

Ew li ser vê baweriyê ne ku mafên 
takekesî di çarçoveyek erdnîgarî de 
ku mafên neteweyî nayên bidest xis-
tin, bêwate ne. 

Ger di vê tevgerê de ji bo jinên Îranî 
destkeftiyek hebe, ew di astek pir 
destpêkî de bûye û qet nekariye 
xwestek û daxwazên jinên civakên 
din ve girêbide.

Jinên Kurd li Rojhilatê Kurdistanê 
gelek stratejî û taktîk qebûl kirine û 

ceribandine da ku bikaribin têkoşîna 
xwe pêşve bibin. 
Her çend jinên Kurd ji ber gelek 
givaş û hejemoniya rejîmên dîktator 
û baviksalar qet nekariye rasterast 
û zagonî ji bo daxwazên xwe bixebi-
tin jî, ew di parastina mîrata xwe ya 
neteweyî de û di heman demê de ji 
bo jiholêrakirina çanda dijî-jin û cû-
dahiyên zayendî de pir serketî bûye.

Ger ev çalakî nekevin kategoriya te-
vgera femînîst, çend sedemên sereke 
hene ku em ê behs bikin, lê ya ber-
biçav ev e ku xebata çalakiyên jinan 
bandora xwe kiriye.

Piştî Şoreşa Gelên Îranê, ku qonaxek 
din di tevgera mafên gelê Kurd de bû, 
jin weke beşek yekgirtî ya têkoşînê 
tevlî qonaxa nû ya tevgera nasnamex-

waziyê bûn ku ji derbasbûiya jinên 
Kurd ve kok girtibû.
Bi damezrandina rêxistinek jinan, 
Hizba Demokratîk a Kurdistanê, jin 
di warên siyasî û civakî de beşdarî 
tekoşînê kirin û ew di hemî warên 
neteweyî û zayendî de berpirsiyar ki-
rin.

Gelek jinên li Rojhilatê Kurdistanê bi 
lêkolîna çalakiyên xwe û avakirina 
rêxistinên ji bo xizmetkirina ziman, 
çand, jîngeh û mijarên dinê de têkoşîn 
kirine da ku sînorên di navbera Kurd-
bûn û jinbûnê de biparêzin.

Serkeftina herî mezin a vê îdîayê 
Tevgera Jînayê bû. Ewan piraniya 
sînorên xwe derbas kirin. Em dikar-
in bibêjin ku ji bo wan şîroveya ku 
jinên Kurd di çarçoveya «femînîzma 
neteweperest» de têdikoşin ku ji bo 
wan û dîroka têkoşîna wan a taybet 
e, rast e.

Her çend ev gotar tenê nîşanek 
analîzek nû ya tevgera jinan be jî, ew 
bêtir hildigire û divê em bi rexneyî li 
tevgerê binêrin da ku kêmasiyên wê 
tespît bikin ji ber ku ew modelek nû 
û hemdem e ku jinên Kurd dikarin pê 
serbilind bin.

Binpêkariyên mafê mirovî li Kurdistanê
Hêzên spaha pasdaran a terorîst 2 welatiyên Kurd li devera Kotolê de kuştin

Hêzên hov ên întizamî yên rêjêmê welatiyekî xelkê bajarê Sinê kuştin

Saziya Netwên Yekgirtî, cinayetên rêjîma Îranê şermezar kirin

Pêka raporên belavbûyî hêzên spha pasdaran a terorîst li sînorê devera Kotolê de bi awayê 

xoserane û bê agehdarkirina berê teqe li maşîna 2 birayan ên bi navên “Xalis û Yûsif”, xelkê 

gundê Geneleyê ser bi bajarê Xoyê kirin ku li encamê de wan 2 welatiyên Kurd canê xwe ji 

dest dane.

Heta niha jî sedema teqekirina xoseraneya wan hêzên hov yên spaha pasdaran a terorîst, 

û kuştina wan 2 kesan nehatiye zanîn.

Pêka rapora “Çaw News”ê Yûsif Perwîzî temen 42 salî û bavê 2 zarokan û Xalis Perwîzî te-

men 35 salî bavê 4 zarokan e û li nêzî gundê Almelûyê, kevtine ber teqeya hêzên spaha 

pasdaran a terorîst û hatine kuştin.

Heta niha ragihandinên fermî yên rêjîmê sedema teqekirin bi wan welatiyên Kurd belav 

nekirine.

Pêka raporên belavbûyî, hêzên hov ên întizamiyên rêjîmê li wêzgeha tevtêşê a rêya bajarê 

Tîkabê welatiyekî Kurd ê bi navê “Mîlad Keremî” li maşîna wî de, dane ber regbara gulleyan 

û kuştin.

Pêka wan raporan, navbirî îcaze anku gewahînameya ajotina maşînê nebûye û xwestiye 

xwe ji vê wezgeha lêkolînê derbas bike, lê bi gulleyên wan hêzên hov, hate kuştin.

Mîlad Keremî, temen 39 salî, xelkê bajarê Sinê û bavê 2 zarokên temen 11 û 14 salî ye û 

rêûresma bi axpsartina wî li goristana “Bihiştê Mihemedî” ya bajarê Sinê de bi rê ve ço.

Hêzên hov û tepeserker ên rêjîmê li Rojhilatê Kurdistanê de bê agehdarkirina berê, teqê li 

xelkê dikin û heta niha ti bikerekî wan cure cinateyan, nehatiye dadgehîkirin

Roja Çarşemî 18ê Çiriya Paşîn, li Komîteya Sêyem a Kora Giştî ya Saziya Netewên yekgritî, 

biryarnameyek bi dijî rêjîma Îranê û bi armanca şerezarkirina binpêkariyên sîstematîk ên 

mafên mirovî û cinayetên rêjîma Îranê li bidarvekirinên aşkere û bi kom ên dehika 60an û 

salên 1388, 1398 û 1401 a Rojî, bi 79 dengên “Erê” û 28 dengên “Ne” pesend kir.

Li vê biryarnameyê de cinayetên hovaneye rêjîmê bi tundî hatine şermezarkirin.

Herwisa li vê biryarnameyê de vê saziyê li derheq zêdebûna bidarvekirinan li Îranê û her-

wisa bikaranîna bidarvekirinan wek alaveke tepeserkirina siyasî û fetisandina dengê dijber 

û neraziyan, zêdebûna rêjeya bidarvekirina jinan û zarok û nûgihanan, nigeraniyên xwe 

daye xuya.

